
Kirish. O‘zbekiston Respublikasida olib borilayotgan siyosiy, iqtisodiy va
jjtimoiy islohotlarning samarasi ko‘p jithatdan hududlarni rivojlantish va mavjud
homashyo resurslaridan samarali foydalanish darajasiga bog‘liq. Hozirgi kunda
sanoat ishlab chiqarish faoliyati kengayishda va dunyo aholi soni ortib borishda
davom etar ekan, tabiiy resurslarga bo‘lgan talab kuchayib, ular mavjud zahiralardan
samarali foydalanish muammosini keltirib chiqaradi. Atmosferaning ifloslanishi
natijasida iglimning o‘zgarishi, minglab gektar o‘rmonlarning kesilishi oqibatida
bioxilma-xillikning yo‘qolishi, cheklangan resurslar sharoitida qazilma boyliklaridan
ko‘p miqdorda foydalanish e’tibor talab giladigan dolzarb masalalardir. Hududlarni
iqtisodiy rivojlanishini ta’minlash, atrof-muhitni muhofaza qilishning zamonaviy
usullari ushbu muammolarni resurslardan barqaror foydalanishga yordam beradigan
innovatsion yechimlar va amaliyotlar orqali hal qilishga yordam beradi. Ushbu
tadqigot mintaqa iqtisodiyotini rivojlantirishda tabiily resurslardan oqilona
foydalanish uchun butun dunyo bo‘ylab qo‘llaniladigan yangi strategiya va

texnologiyalarni ko‘rib chiqadi.

Ko‘p yillar iqtisodiy geografiya sohasida ilmiy tadqiqot ishi olib borgan
Yu.G.Saushkinning fikriga ko‘ra "elektr energiya olish, ozig-ovgat mahsulotlari
ishlab-chiqarish uchun foydalanishi mumkin bo‘lgan tabiiy komponentlarni va sanoat
uchun xomashyolarni" tabiiy resurslar deb ta’riflaydi va asosiy e’tiborni iqtisodiyot
tarmoglarini rivojlantirishda xomashyo sifatida ishlatilayotgan tabiiy resurlar zahirasi
va undan samarali foydalanishga qaratgan [3].

L.D. Badriyevaning e’tirof etishicha, “hududiy resurs salohiyatidan samarali
foydalanish deganda hududning resurslarni jalb etish darajasi va mazkur resurslarni
qo‘llash natijasida amalga oshiriladigan texnologik jarayonlarning samaradorligi”
tushuniladi [4].

Ushbu tadqiqot ishida iqtisodiy rivojlanishning zamonaviy usullarini
muvaffaqiyatli amalga oshirgan turli mintaqalardagi amaliy tadqiqotlarni tahlil qilib,
sifatli tadqiqot metodologiyasidan foydalanildi. Ma‘lumotlar hududiy statistika
hisobotlaridan akademik jurnallardan, va ushbu soha bo‘yicha mutaxassislar bilan
suhbatlardan to‘plandi. Bugungi kunda tabiiy resurslardan oqilona foydalanish uchun

bir qancha zamonaviy usullar mavjud. (1-rasm)

1-rasm.Tabiiy resurslardan ogilona foydalanishning zamonaviy usullari.'

! Muallif tadqiqotlari asosida ishlab chigilgan

"IkoHomuka u coumym' Nel0(125) 2024 www.iupr.ru



Tasvirda ifodalangan usullar hududlar iqtisodiy rivojlanishini ta’minlashda
tabily resurslardan samarali foydalanishga qaratilgan zamonaviy yondashuvlardir.
Har bir inson bu jarayonda o°z hissasini qo‘shishi mumkin:

-qayta tiklanadigan energiya manbalari bo‘lgan quyosh, shamol va
gidroenergoyadan foydalanish natijasida tabiiy resurslarni tejab, neft, gaz yoki ko‘mir
kabi tugaydigan resurslarga bo‘lgan talabni kamaytirish;

-plastmassalar, qog‘ozlar va metallarni gayta ishlash orqali chiqindilarni
kamaytirish va tabiiy resurslarni tejash;

-atrof-muhitga bo‘layotgan zararli ta’sirlar holatini doimiy nazorat qilib,
ekologik muammolarni erta bosqichida hal qilish;

-qishloq xo‘jaligida hosildorlikni oshirish uchun sun‘iy o‘g‘itlar o‘rniga tabiiy
o‘g‘itlarni qo‘llash, dronlar, aqlli sensorlar va sun'iy intellektdan foydalanish;

-tabily resurslardan oqilona foydalanishga oid ilmlarni o‘rganib, atrof-muhitga
bo‘lgan munosabatni o‘zgartirish;

-yomg‘ir suvlarini yig‘ish va qayta ishlash, tomchilab sug‘orish
texnologiyalaridan foydalanib, suv resurslarini tejash;

-zavod va fabrikalardan chiqayotgan zaharli gazlarni kamaytiradigan yangi
texnologiyalarni, masalan, filtrlash va tozalash tizimlarini joriy etish;

-sun’1y yo‘ldosh monitoring tizimlari, ragqamli kartografiya va IoT (Internet of
Things) orqali ayni vaqtida tabiiy resurslardan foydalanish miqdori, sifati va
iste’molini tahlil qilish va boshqarish;

-arxitekturasida va qurilish jarayonida energiyani tejaydigan, izolyatsiya
texnologiyalari orqali energiya sarfini kamaytiradigan yashil binolarni barpo etish;

-gidrogen dvigatellar, elektromobil vositalari, yurish yoki velosipedga
asoslangan harakatlanuvchi transport tizimlaridan foydalanib, atrof-muhitga zarar
keltirmaslik va yoqilg‘i resurslarini tejash;

-ekologik, iqtisodiy va ijtimoiy omillarni o‘zida birlashtirgan, hududlarni
iqtisodiy rivojlanishiga ta’sir etuvchi, tabiiy resurslardan samarali foydalanishni
nazorat qilish va ularni qayta tiklashga qaratilgan strategiyalarni amalga oshirishga

ko‘maklashish.

Mintaqa hududlarining

iqtisodiy rivojlanish darajasiga tabily resurslar

salohiyati, inson omili, moliyaviy, ekologik va institutsional o‘zgarishlar ta’sir

o‘tkazadi. Raqobatbardoshlik darajasiga hududning geografik joylashuvi, igqlim

sharoitlari, yer-suv, mineral xomashyo va mehnat resurslarini o‘zida jamlovchi tabity

resurslar salohiyati asosiy rol o‘ynaydi.

Qashgadaryo viloyati

manbalardan

olinayotgan suv miqdorining iqtisodiy tarmoqlari bo‘yicha tagsimlanishi quyidagi

jadvalda (1-jadval) aks ettirilgan.

1-jadval

Manbalardan olinayotgan suv miqdorining iqtisodiy tarmoqlari bo‘yicha

taqsimlanishi (mln m*)[7]

T/ . O‘Ichov Yillar

r Kotrsatldchlar birligi | 2018 | 2019 | 2020 | 2021 | 2022 | 2023

1 | Manbalardan olingan jami | mln m*® | 5100,0 5427’ 5641,2 463 2, 4508,6 | 4526,4
salmog‘i % 100,0 | 100,0 | 100,0 | 100,0 | 100,0 | 100,0

2 | Sug‘orishga mln m* | 4722,0 50187’ 5400,0 43361’ 42287 | 4185,9
salmog‘i % 92,6 93,4 95,7 94,8 93,8 92,5

3 | Sanooat miln m® | 78,0 13,3 | 201,0 | 19,0 17,4 14,1
salmog‘i % 1,5 0,2 3,6 0,4 0,4 0,3

4 | Kommunal xo‘jaligiga mln m® | 233,0 | 207,7 | 121,3 91,0 107,7 | 143,2
salmog‘i % 4,6 3.8 2,2 2,0 24 3,2

5 | Energetika mlnm® | 986,3 | 903,7 | 800,0 | 834,6 | 551,2 | 4428
salmog‘i % 19,3 16,6 14,2 18,1 12,2 9,8

6 | Baligchilik mlnm® | 12,0 9,8 5,2 6,6 2,8 6,1
salmog‘i % 0,2 0,2 0,1 0,1 0,1 0,1

Biz ushbu jadval ma’lumotlaridan 2018-2023-yillar davomida Qashqadaryo

viloyatida manbalardan olinayotgan suv miqdorining iqtisodiy tarmogqlari bo‘yicha

tagsimlanishi ko‘rishimiz mumkin. Tagsimlanayotgan suv miqdorining katta qismi

sug‘orish ishlari uchun sarflangan bo‘lib, 2023-yilda 92,5%ni tashkil etgan.

Energetika sohasiga yo‘naltirilgan suv miqdori 2018-yilda 19,3% bo‘lgan bo‘lsa,

2023-yilga kelib 9,8% ya’ni 9,5%ga kamayganligini guvohi bo‘lamiz. Muqobil
energiya manbalaridan foydalanish evaziga suv resurslarini tejashimiz va samarali
foydalanishimiz mumkin ekan.

Xulosa. Tez o‘zgaruvchan dunyoda hududlarni barqaror iqtisodiy rivojlanishini
ta’minlashda tabiiy resurslardan samarali foydalanishning zamonaviy usullari juda
muhim hisoblanadi. Bu boradagi harakatlar samaradorligini oshirish uchun quyidagi
tavsiyalar taklif etiladi:

Mintagada tabiiy resurslardan samarali foydalanish borasidagi huquqiy asosni
shakllantirish, qonunchilikni mustahkamlash va gat’iy bajarilishini nazorat qilish;

Tabily resurslardan foydalanish samaradorligini oshirish, resurstejamkor
texnologiyalarni joriy qilish. Olib borilayotgan tadqiqot va ishlanmalarga sarmoya
kiritib, barqaror texnologiyalar va amaliyotdagi innovatsiyalarni qo‘llab-quvvatlash;

Qish mavsumida kuzatiladigan energetika inqirozi kabi muammolarning
yechimi sifatida mamlakat hududlarida muqobil energiya manbalarini oshirish,
mavjud energiya quvvatlarini modernizasiyalash zarur;

Suv resurslarini tejash uchun zamonaviy sug‘orish texnologiyalari, gayta
ishlangan suv yoki yomg‘ir suvini yig‘ish tizimlari orqali tabiiy suv resurslaridan
yana foydalanish imkoniyatini yaratish;

Qishloq xo‘jaligida foydalanilayotgan texnologiyalarini modernizatsiyalash,
ishlab chiqgarish quvvatlarini zamonaviylashtirish;

Shaxsiy va jamoat transport tizimi sohasini atmosfera havosiga kam zarar
keltiradigan va energiya iste’moli tejamkorligiga erishilgan yashil yoqilg‘i
resurslariga o‘tkazish;

Jamiyatimizning yashil iqtisodiy barqarorlikka erishishini ta‘minlash
magsadida ekologik ta’lim berish samarasi to‘g‘risida targ‘ibotlarni kuchaytirish
orqali ekologik madaniyatni shakllantirish lozim.

